
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেল্লিক রামায়ণ।

কায়স্থ-সন্তান হয়ে বেশ্যার গােলাম।

ভাল নাম রাখিলাম, ভাল করিলাম॥

তাহাও আবার গেল—কাজ সে গােলামী

দিল তাড়াইয়ে দিয়ে আক্কেল-সেলামী॥

ধিক্ ধিক্ শতধিক্ জীবনে আমার।

বাঁচিয়ে কি সুখ মাের আছে বল আর॥

এমন বাঁচার চেয়ে মঙ্গল মরণে।

রাখিব এ প্রাণ আর কোন্ প্রয়ােজনে॥”

এরূপে বিলাপ দুঃখ করি বহুতর।

অভারাম হইল যে অতীব কাতর॥

বেল্লিকের রামায়ণ মিষ্টরসে গােলা॥

যে শুনে কর্ণেতে তার মধু যেন ঢালা॥

শতবার বিলাত-গমন ফল পাঠে।

বিলাতী আনন্দ তার হয় একচেটে॥

রহস্য-পূরিত প্রাণ আরো সে রহস্যে।

হইবে পূরিত, দিন যাবে মহা হাস্যে॥

এই বেলা মন স্থির করি কর পাঠ

বেল্লিকগিরীর জ্ঞাত হবে আট-ঘাট॥

পারিবে বনিতে এক চূড়ান্ত বেল্লিক।

এমন সুযােগ যেই ছাড়ে তারে ধিক্॥

